
 

1 



 

2 

 

 

 

 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING 

DOLZARB MUAMMOLARI 
 

№ S/2 (6) – 2025  

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 

ACTUAL PROBLEMS OF HUMANITIES AND SOCIAL SCIENCES 

 
 

 

 

 

 

 

 

 

 

TOSHKENT-2026

 

  ISSN: 2181-1342 (Online) 

 Сайт: https://scienceproblems.uz 

 DOI: 10.47390/SPR1342V6I2Y2026 
 

https://scienceproblems.uz/


 

3 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 

dotsent; 

professor; 

Xudoyqulov Sadirdin Karimovich – iqtisodiyot 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

fanlari nomzodi, dotsent; 

Kuchkarov Raxman Urmanovich – filologiya fanlari 

fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

Article / Original Paper 

TRAINING COMPETITIVE, PROFESSIONAL, AND MODERN PERSONNEL IN 
INTERNAL AFFAIRS BODIES: GOALS AND TASKS 

Akhmedov Islam Bakhtiyor ugli 
Deputy Head of the Department of Special and Professional Subjects of the Institute for 
Advanced Training of the Ministry of Internal Affairs of the Republic of Uzbekistan, Associate 
Professor 

Abstract. The article provides a comprehensive overview of the reforms being carried out in the area of training 
of personnel of internal affairs bodies and ix expectations of results, ix significance and necessity in the activities 
of internal affairs bodies, the system of training, retraining and advanced training of employees of internal affairs 
bodies, the process of continuous training and career growth, the transformation of internal affairs bodies into a 
sought-after professional structure, modern requirements provided to employees of internal affairs bodies. 

Keywords: reforms in the field of training of personnel of internal affairs bodies, their content, regulatory legal 
acts and their implementation, training, retraining and advanced training of employees, module on working with 
appeals. 

ICHKI ISHLAR ORGANLARIDA RAQOBATBARDOSH PROFESSIONAL VA 
ZAMONAVIY KADRLARNI TAYYORLASH: MAQSAD VA VAZIFALAR 

Ahmedov Islom Baxtiyor oʻgʻli 
Oʻzbekiston Respublikasi IIV  
Malaka oshirish instituti maxsus-kasbiy fanlar kafedrasi boshligʻi oʻrinbosari, dotsent 

Annotatsiya. Maqolada ichki ishlar organlari kadrlarini tayyorlash sohasida oʻtkazilgan islohotlar va kutilayotgan 
natijalar, ularning ichki ishlar organlari faoliyatidagi ahamiyati va zarurati, ichki ishlar organlari xodimlarini 
tayyorlash, qayta tayyorlash va ularning malakasini oshirish tizimi, uzluksiz oʻquv-karyera jarayoni, Ichki ishlar 
organlarini xalqchil professional tuzilmaga aylantirish, ichki ishlar organlari xodimlariga qoʻyilgan zamonaviy 
talablar keng yoritib berilgan. 

Kalit soʻzlar: ichki ishlar organlari kadrlarini tayyorlash sohasida oʻtkazilgan islohotlar, ularning mazmun-

mohiyati, normativ-huquqiy hujjatlar va ularning joriy etilishi, xodimlarini tayyorlash, qayta tayyorlash va 

ularning malakasini oshirish, fuqarolar bilan ishlash moduli. 

DOI: https://doi.org/10.47390/SPR1342V6SI2Y2026N27  

Hozirgi vaqtda dunyo miqyosida hukm surayotgan tahlikali vaziyat, siyosiy va iqtisodiy 

inqirozlardan tashvishga tushmayotgan birorta davlat yoki jamiyat yoʻq desak, hech qanday 

mubolagʻa boʻlmaydi. Chunonchi, xalqaro terrorizm, ekstremizm, narkotrafik, diniy qarama-

qarshilik, noqonuniy migratsiya, odam savdosi, ekologik muammolar, ayrim mintaqalarda 

iqtisodiy nochorlik, ishsizlik, qashshoqlik kuchayib borayotgani butun insoniyatni qattiq 

xavotirga solmoqda. Ana shunday oʻta murakkab va qaltis sharoitda qanday yoʻl tutish, tinch va 

osoyishtalikni saqlash, barqaror rivojlanishni taʼminlash mumkin degan savol barchamizni 

jiddiy oʻylantirishi zarur [1; 3-b.].  

Mazkur vazifalarni sifatli va oʻz vaqtida ijro etish, eng avvalo, uni joylarda amalga 

oshiruvchi mutaxassis-kadrlarning faoliyatiga borib taqalmoqda. Qoʻyilgan maqsadga erishish 

uchun, faoliyatning yoʻnalishi aniq belgilanishi va ular asosida puxta rejalar ishlab chiqilishi 

mumkin. Ammo, belgilangan vazifalarni toʻgʻri tushunadigan, yuksak masʼuliyat hissi va 

professional darajada ushbu qarorlarni amalga oshirishga, hayotga joriy etishga qodir malakali 

kadrlar boʻlmasa, ezgu maqsadlarga erishish mushkul.  

Holbuki, jahonda politsiya tizimlarida kadrlarni tayyorlash, qayta tayyorlash va 

malakasini oshirish, xizmat faoliyatini professionalizm, halollik, xolislik va adolatlilik 

prinsiplari asosida tashkil etish orqali kadrlar barqarorligini taʼminlash muhim ahamiyat kasb 

etadi. Shuning uchun ham mazkur masalalarga dunyo davlatlarida, xususan Amerika Qoʻshma 

Shtatlarida 35,5 mlrd. dollar, Buyuk Britaniyada 24,9 mlrd. funt sterlingi, Kanadada 18,5 mlrd. 

kanada dollari, Janubiy Koreyada 946,6 mlrd. Von miqdorida pul mablagʻi ajratilib, ularning 

faoliyatini yanada takomillashtirish yuzasidan tadqiqotlar olib borilmoqda.  

Shuni inobatga olgan holda Yangi Oʻzbekistonning taraqqiyot strategiyasi  doirasida 

qonun ustuvorligini taʼminlash maqsadida sud-huquq tizimida, huquqni muhofaza qiluvchi 

organlar, jumladan ichki ishlar organlari tizimida tizimli islohotlar amalga oshirilmoqda. 

Jumladan, qisqa vaqt ichida ichki ishlar organlari faoliyatini takomillashtirishga xizmat 

qiladigan 13 ta qonun, Prezidentimizning 9 ta Farmoni, 40 ta qaror va 3 ta farmoyishi, Vazirlar 

Mahkamasining 115 ta qarori hamda 160 dan ziyod idoraviy normativ-huquqiy hujjatlar qabul 

qilindi.  

Prezidentimiz Shavkat Mirziyoyev ham oʻz maʼruzalaridan birida ichki ishlar organlari 

jamiyat hayotida naqadar muhim oʻrin tutishi haqida alohida toʻxtalib, “Xalqimiz Yaratgandan 

avvalo tinchlik-xotirjamlikni soʻraydi. Shundan soʻng, oʻz uyim, boshpanam boʻlsa, oilam, bola-

chaqam bilan sogʻ-salomat yashasam, deydi. Biz xalqimizning ana shunday orzu-niyatlarini 

roʻyobga chiqarish uchun ichki ishlar tizimini isloh qilishga katta eʼtibor qaratyapmiz. Hech 

shubhasiz, sizlarning mashaqqatli va sharafli mehnatingizni munosib ragʻbatlantirish kelgusida 

ham davlatimiz va jamiyatimizning eʼtibor markazida boʻladi” degan edi.  

Shundan kelib chiqib aytish joizki, hozirgi zamonda, jismonan sogʻlom, baquvvat, oʻz 

kasbini puxta oʻzlashtirgan, yuksak maʼnaviyatli, qonun ustuvorligi asosida yashaydigan, ona 

yurtiga farzandlik mehri va sadoqat bilan xizmat qiladigan ichki ishlar organlari xodimlarini 

kasbiy tayyorlash, jumladan malakasini oshirish davr talabidir. Zero, ayni paytda dunyo 

miqyosida keskin tus olib borayotgan raqobatga faqat zamonaviy ilm-fan, yuqori texnologiyalar 

va innovatsiya yutuqlarini keng joriy etish orqaligina munosib javob bera olishimiz mumkin. 

Yuqoridagilarni inobatga olgan holda ichki ishlar organlarini aholining ishonchli 

himoyachisi sifatida xalqchil professional tuzilmaga aylantirish, ularning fuqarolar, jamoat 

tashkilotlari hamda keng jamoatchilik bilan yaqin hamkorlikda, oʻzaro ishonch va hamjihatlik 

ruhida ishlashini taʼminlash, mahallalar, aholi turar joylari va butun yurtimizda qonun 

ustuvorligi, tinchlik-osoyishtalikni yanada mustahkamlash maqsadida Oʻzbekiston 

Respublikasi Prezidentining 2023-yil 20-yanvarda “Ichki ishlar organlarini xalqchil 

professional tuzilmaga aylantirish va aholi bilan yanada yaqin hamkorlikda ishlashga 

yoʻnaltirish boʻyicha qoʻshimcha chora-tadbirlar toʻgʻrisida”gi PQ–10-son Qarori qabul qilindi. 

Qaror bilan:  

 1. “Ichki ishlar organlari xodimlarining kasbiy madaniyat va xizmat intizomi 

kodeksi” tasdiqlanib, quyidagi asosiy maqsadlarga yoʻnaltirildi: 

ichki ishlar organlari xodimlarini “Inson qadri uchun” tamoyili asosida davlatning 

yuksak maʼnaviy-axloqiy fazilatlarga ega, oʻz burchiga sodiq, vatanparvar va xalqparvar vakili 

etib tarbiyalash orqali aholining chinakam roziligiga erishish; 

ichki ishlar organlari xodimlarida xizmat vazifalariga halol, vijdonan, Vatan va xalq 

oldidagi burchini chin dildan his etgan holda, yuksak masʼuliyat bilan yondashish, jamiyatda 

umumeʼtirof etilgan odob-axloq normalariga soʻzsiz amal qilish tuygʻusini shakllantirish; 

ichki ishlar organlarida sodir etilishi mumkin boʻlgan nojoʻya xatti-harakatlar, 

suiisteʼmolchilik va korrupsiya holatlarining barvaqt oldini olish, huquq-tartibot tizimi 

obroʻsiga salbiy taʼsir koʻrsatuvchi nizoli vaziyatlarni yuzaga keltirmaslik. 

2. Ichki ishlar vazirligi tuzilmasida Maʼnaviy-maʼrifiy ishlar va kadrlar bilan taʼminlash 

departamenti tashkil etilib, uning ustuvor yoʻnalishlari etib quyidagilar belgilandi: 

maʼnaviy-maʼrifiy ishlarni “taʼlim muassasasidan – xizmatning oxiriga qadar” tamoyili 

asosida tizimli va uzluksiz tashkil etish orqali ularning samaradorligi hamda taʼsirchanligini 

oshirish; 

ichki ishlar organlarida istiqbolli yosh rahbar kadrlar zaxirasini shakllantirishning yangi 

tizimini joriy etish, ularning faoliyatini tizimli monitoring qilish va doimiy ravishda oʻqitib 

borish mexanizmlarini yaratish; 

3. Quyidagi tartib oʻrnatildi, unga muvofiq: 

ichki ishlar organlariga xizmatga birinchi marta qabul qilingan xodimlar Ichki ishlar 

vazirligi Malaka oshirish institutida uch oylik boshlangʻich kasbiy tayyorgarlik kurslarini 

muvaffaqiyatli tamomlaganidan soʻng tegishli lavozimga tayinlanadi; 

2023-yil 1-sentyabrdan boshlab huquqbuzarliklar profilaktikasi, yoʻl-patrul va patrul-

post xizmati boʻlinmalari xodimlarini “Fuqarolar bilan ishlash moduli” boʻyicha uzluksiz 

oʻqitish amaliyotini yoʻlga qoʻyish orqali ularning sohada samarali xizmat olib borishdagi 

shaxsiy masʼuliyati oshiriladi. 

Bunda, Ichki ishlar vazirligi Malaka oshirish institutida davomiyligi 144 soatdan kam 

boʻlmagan dastur asosida xodimlar har uch yilda bir marta oʻqitilib, maxsus sinovdan 

oʻtkaziladi hamda sinovlarni muvaffaqiyatli topshirgan xodimlarga kelgusida ushbu sohada 

xizmat qilish huquqini taʼminlaydigan sertifikat beriladi. 

4. Ichki ishlar organlarida kadrlar salohiyati darajasini oshirish boʻyicha kompleks 

chora-tadbirlar “yoʻl xaritasi” tasdiqlandi.  

Shuningdek, mazkur qaror ijrosini taʼminlash, xususan xodimlarning fuqarolar bilan 

muloqot jarayonida kasbiy mahorati, intellektual salohiyati, muomala madaniyatini oshirish 

hamda psixoemotsional ruhiy barqarorligini saqlash boʻyicha zarur amaliy koʻnikmalarini 

oshirish maqsadida Ichki ishlar vazirining 2023-yil 28-fevralda “Ichki ishlar organlarining 

huquqbuzarliklar profilaktikasi, yoʻl-patrul va patrul-post xizmati boʻlinmalari xodimlarini 

“Fuqarolar bilan ishlash moduli” boʻyicha uzluksiz oʻqitish tizimini tashkil etish toʻgʻrisida”gi 

98-son buyrugʻi tasdiqlanib ijroga qaratildi.  

Buyruq bilan modul boʻyicha uzluksiz oʻqitish jarayoni professional kadrlarga 

qoʻyiladigan talablar asosida quyidagilarga yoʻnaltirildi: 

xodimlarning fuqarolar bilan muloqot jarayonida kasbiy mahorati, intellektual 

salohiyati, muomala madaniyatini oshirish hamda psixoemotsional ruhiy barqarorligini 

saqlash boʻyicha zarur amaliy koʻnikmalarini oshirish; 

zamonaviy taʼlim va innovatsion pedagogik texnologiyalar asosida situatsion 

mashgʻulotlar orqali xodimlarda nostandart va murakkab sharoitlarda tezkor qaror qabul 

qilish hamda vaziyatni real baholashga doir kasbiy kompetentlikni shakllantirish; 

xodimlarning murakkab vaziyatlarda jismoniy kuch ishlatish, maxsus vositalar va 

oʻqotar qurolni qoʻllash jarayonida zarur boʻlgan bilim va koʻnikmalarini amalda yuqori 

darajada qoʻllay olish mahoratini rivojlantirish; 

taʼlim jarayonida nazariya bilan amaliyotni integratsiya qilish orqali sodir etilishi 

mumkin boʻlgan nojoʻya xatti-harakatlar, suiisteʼmolchilik, korrupsiya va tizim obroʻsiga salbiy 

taʼsir koʻrsatuvchi nizoli vaziyatlarning barvaqt oldini olish. 

Ushbu jarayonda ichki ishlar organlari xodimlarining huquqiy ongi va madaniyatini 

yuksaltirib borish, ularni qabul qilinayotgan qonun hujjatlaridan xabardorlik darajasini 

oshirish, ular tomonidan yangi normativ-huquqiy hujjatlarni amalda qoʻllash bugungi kundagi 

eng muhim vazifalardan hisoblanadi [2; 6-b.]. 

Xulosa qilib aytganda, bizningcha, ichki ishlar organlari tizimida oʻtkazilayotgan 

islohotlarning asosiy maqsadi – kelgusida ichki ishlar organlarida kadrlar salohiyatini oshirish 

istiqbollarini belgilash, ushbu sohaga professional, barqaror, hozirgi zamon talablariga toʻliq 

javob beradigan, har qanday sharoitda oʻzini boshqara oladigan, yuklatilgan vazifalarni sifatli 

va oʻz vaqtida bajarishga qodir, muammoli vaziyatlarga huquqiy baho bera oladigan va ushbu 

vaziyatlarda toʻgʻri qaror qabul qila oladigan malakali va yetuk kadrlarni tayyorlash va ularning 

malakasini oʻz vaqtida oshirib borishdan iboratdir. 

